
ALEGACIONS, COMENTARIOS E SUXERENCIAS DA S.G.H.N.
A MEMORIA E OS ANEXOS DA PROPOSTA DO PLANO HIDROLOXICO DE GALICIA-COSTA

CONSIDERACIONS XERAIS

1. Do mesmo xeito que estan clara e legalmente establecidas as prioridades e compatibilidades de usos dos recursos
hidricos e as ordes de preferencia dos aproveitamentos, deberian establecerse regulamentariamente as prioridades
de actuacion para:

« Garantir a satisfaccion das demandas:
a) Minimizar as perdas, que se recofiecen coma "elevadas" na pax. 61, epigrafe 8.2.1.

b) Fomentar a maxima eficiencia e a minima perda de calidade na utilizacion da auga pois,coma atinadamente
se sinala na pax. 11, "a auga é un recurso escaso que sofre durante o seu uso un deterioro de calidade™; 6
respecto, considérase imprescindible o desenvolvemento de camparias de concienciacion dos ciudadanos e
das industrias sobre os mellores equipamentos e tecnoloxias dispofiibles para unha utilizacion eficiente e 0
menos contaminante posible da auga.

c) Promover, na medida do posible, a reutilizacién da auga.

d) Construir novas infraestructuras de regulacion s cando sexa estrictamente imprescindible, dimensionando-las
axeitadamente e minimizando o seu impacto ambiental.

» Evitar danos por enchentas e asolagamentos:

a) Deslindar, protexer e recuperar o Dominio Publico Hidréaulico, que si ben é recofiecido coma unha "actuacion
basica do Plano Hidroloxico™ (pax. 145, epigrafe 9.10), apenas vai a recibir 0 1,04% dos investimentos
inicialmente previstos (véxase tboa final do Anexo 1), polo cal afirmase que "Un deslinde xeneralizado é
pouco concebible con caracter inmediato, polo que as actuacions deben orientarse &s zonas mais conflictivas
ou de maior potencialidade de uso (zonas urbanas e suburbanas)" (pax. 104, epigrafe 8.5.3.2 e péx. 8 do
Anexo 2, epigrafe 2.2.)

b) "Evita-la invasion por edificacions, ou outras obras improcedentes, das zonas asolagables” que producen
"unha reduccion da seccion Gtil de desaugue ou a ocupacion de chans de asolagamento™ e proceder a
"ordenacion das obras a construir no cauce e das condicions das vias de comunicacion en zonas asolagables”,
coma ben se sinala nas pax. 94 e 96, epigrafes 8.4.6.3. € 8.4.7. Estas actuacidns deberian complementarse coa
demolicién das edificacions e obras ilegais, obviamente sen indemnizacions, ou das que si ben foron
legalmente admitidas agravan os riscos e danos polas enchentas, indemnizando neste caso 0s propietarios.

c) Protexer e conservar as chairas de asolagamento, pois, ademais de moitos outros beneficios hidroloxicos e
ecoloxicos™?, "As zonas asolagables, coma as chairas de inundacién, laminan as ondas de enchenta, polo que
son beneficiosas para 0s tramos augas abaixo das mesmas", coma se recofiece expresamente na pax. 93,
epigrafe 8.4.5.5.

d) Eimprescindible ter en conta que a aplicacion universal dos métodos de enxefieria clasica xa non é aceptada
pola meirande parte da sociedade, e esto é debido non s6 a razons ecol6xicas ou medioambientais, senon
tamén a razéns econdmicas, tendo en conta a necesidade de sobredimensiona-las obras polo risco que xeran,
e 0 custo do mantemento adicional que supofien 6 ir en contra, na maioria dos casos, 0s procesos naturais da

! Fennessy, M.S. and Cronk, J.K. (1997) The effectiveness and restoration potential of riparian ecotones for the management of
nonpoint source pollution, particularly nitrate. Critical Reviews in Environmental Science and Technology 27, 285-317.

2 Gonzélez Tanago, M. e Garcia de Jalon, D. (1995) Restauracion de rios y riberas. E.T.S. Ingenieros de Montes, Univ.
Politécnica de Madrid. Fundacién Conde del Valle de Salazar.

dinamica fluvial® e que os controles estructurais por medio de obras hidraulicas reducen a frecuencia dos
asolagamentos, pero agravan os seus efectos porque, constrinxindo o rio e rectificando o seu curso, aumenta
a velocidade das augas e a altura das enchentas, que ademais deixan de ser graduais para ser subitas, e cunha
capacidade destructiva aumentada e agravada porque a xente confiase e coloniza zonas de maior risco®. En
lugar de encanar e cambia-los rios de sitio resulta moito mais prudente adaptar a ocupacidn e aproveitamento
do territorio & realidade hidrol6xica para evitar desastres humanos coma o de Biescas, que, malia ser recente,
semella terse esquecido polos que, na pax. 142 epigrafe 9.4, propofien "actuacions anuais nos cauces coma
son as canalizacidns, derivaciéns, dragados e acondicionamentos, etc."

2. O longo do documento sinalanse repetidamente moitos déficits de cofiecemento en materia hidroloxica na conca
de Galicia-Costa:

"'7.5. Utilizacion actual da auga. En Galicia-Costa o feito de dispor de auga de forma abundante, en comparacion
co resto de Espafia, leva o uso abusivo e desproporcionado desta en moitos casos; isto, unido & utilizacion, en
practicamente toda a zona de estudio, de técnicas ancestrais no que a rega se refire, dificulta a contabilizacién
real do volume de auga destinada a usos agricolas" (pax. 44).

"8.2.1. Abastecementos urbanos. Asi mesmo resultara indispensable, tendo en conta a necesaria eficiencia das
redes de abastecemento, a instalacion de contadores, que determinasen o consumo real para cada usuario nos
abastecementos colectivos e mesmo resultaria oportuno nas traidas vecifiais™ (pax. 62).

""8.2.2. Abastecementos industriais. En xeral, o consumo realizado polas industrias é pouco cofiecido e carece
de fiabilidade dada a falta dun inventario fiable e a usual reticencia dos industriais a proporcionaren datos
internos de consumo de auga, que esta relacionado cos volumes de vertido, situacion que na actualidade estase
conseguindo que resulte mellorada con base nos inventarios en fase de execucion" (pax. 64).

"8.2.3. Regadios. As lifias de actuacion deben aplicarse nun principio desde o cofiecemento mais preciso das
superficies de rega, do tipo de cultivo, o consumo de auga e 0 seu rendemento asi como o control e inventariado
de tomas e captacions para regadio” (pax. 66).

"8.2.6. Acuicultura. O igual ca no resto dos aproveitamentos hidraulicos, o grao de cofiecemento da captacion
e puntos de vertido non é o adecuado para o seu control e regulacion” (pax. 71).

""8.2.9. Balances hidricos. Nunha primeira aproximacion, o caudal minimo medioambiental considerouselle,
como dato de calculo, no 10% da aportacién media anual polo que a demanda medioambiental tedrica ascende
a1274,81 hm*/ano" (pax. 75).

"8.4.7. Lifas de actuacion. Clarificacion da situacion do cauce e definicion do Dominio Publico Hidraulico que
ira unido 6 consecuente amolloamento e vixilancia, co fin de evita-la ocupacion de ditas zonas, que as veces
escldase na incerteza e indefinicion" (pax. 95).

"8.5.2.4. Extraccions de aridos. Na actualidade non se acometeu o estudio que permita determinar con
exactitude cales son os volumes maximos que se poden extraer por tramos de rios. Polo tanto, compre estudiar
con detalle o tipo de autorizacidn que concede en cada caso, tanto no que respecta 6 volume maximo admisible
coma 6 impacto ambiental que pode producirse™ (pax. 103).

"8.7.4.2. Problemas na relacién cos usuarios. En xeral, no condicionado concesional non existe unha obriga de
colocar instrumentos rexistradores de medidas, co que é imposible verificar se, ainda respectando o caudal
maximo, consimese un maior volume de auga co6 requirido”. "E practicamente imposible cos servicios de

3 Hey, R.D. (1994) Environmentally sensitive River Engineering. En The Rivers Handbook II. Calow, P. e Petts, G.E. (eds).

paxs. 337-362.

4 McCully, P. (1993) Time to retreat. The Ecologist 23, 163-164.

garderia existentes detecta-la realizacion de pozos ou obras de pequena magnitude non autorizados. Compre
elaborar medidas que palien este problema" (pax. 136).

« "8.7.5. Insuficiencias de informacion e control. Comezando pola demanda mais importante, o abastecemento
urbano, existen datos suficientemente fiables sobre a poboacién pero non asi dos seus consumos reais, que estan
moi influenciados polas grandes perdas nas redes primarias e de distribucion. Faise necesario un cofiecemento
mais real destes usos coma paso previo para unha proposta de actuacions na infraestructura que, amedio prazo,
aproxime os caudais servidos en alta 6s que realmente son, ou deben seren, facturados" (pax. 137). "En
definitiva, faise imprescindible un estudio xeral de toda a conca que sirva de fundamento 6 desefio das futuras
obras hidraulicas e, en concreto, as de laminacion e proteccién de enchentas" (pax. 139).

En consecuencia, e con toda loxica, no "Anexo n°l: avaliacion econdmica e financiacion do plano” recollénse
investimentos en estudios xerais por un importe total de 3.600 Mptas, incluindose:

» Estudio da necesidade de encoros para regulacion: 80 Mptas
 Estudio sobre xeracién de hidrogramas de enchentas nos puntos conflictivos da conca: 100 Mptas

» Estudios localizados sobre niveis alcanzados nos puntos conflictivos da conca e laminacién de enchentas: 100
Mptas

 Estudios e proxectos de defensas e canalizacions: 700 Mptas.

Pero resulta incongruente, e moi preocupante, que logo no Anexo n°2 se detallen téda-las actuacidns e investimentos
previstos sen ter ainda feitos os estudios. Acadase o extremo de que no segundo paragrafo de "Actuaciéns" do epigrafe
2.1, sobre "Recuperacion e ordenacidn de marxes e ribeiras", se diga que "os estudios iniciais realizaranse o antes
posible, para defini-la magnitude das obras asi coma os investimentos destas actuacions concretas e as sUas
caracteristicas principais" e que no seguinte apartado de "Investimento e programacion” se detallen todalas actuacions
e 0s seus investimentos. Outro exemplo e o do epigrafe 5.3 (Programa de canalizacion e defensas) que inclde 11
paxinas coas actuaciéns e investimentos previstos.

CONSIDERACIONS ESPECIFICAS
4.2. Lexislacion de aplicacion xeral

 Dentro do apartado "medio ambiente" faltan as Directivas Aves e Habitats da UE, de obrigado cumprimento (pax.
18).

5.1.3. O Decreto de desefio técnico do Plano Hidroldxico das concas intracomunitarias de Galicia

» Resultarevelador, e preocupante, que o Decreto 16/1987, do 14 de xaneiro (que "realiza unha adaptacidon especifica
da Planificacion Hidroldxica definida na normativa estatal as especiais caracteristicas de configuracion xeogréfica
e demografica de Galicia"), non fixera ningunha adaptacion especifica 6 medio natural galego (pax. 23).

8.2.4.1 Aproveitamentos hidroeléctricos con regulacion

« "Serfa—conveniente—proper DEBERIA ESTABLECERSE REGULAMENTARIAMENTE que todalas novas
concesions e as modificacions e/ou ampliacions das concesions existentes a autorizar no futuro se adecuasen as
disposicions ou medidas de proteccion medioambiental. Na maioria dos casos, e de maneira preferente, eorvirtaa
realizaciénde DEBERIAN ESIXIRSE estudios do caudal fluente e do caudal medioambiental na zona afectada,
basico para a posterior toma de decisions e un mellor cofiecemento por parte do Organismo de Conca™ (pax. 68).

« "Damesma forma, serfaconvenierte;propofierateatizacibrrde DEBERIAN ESIXIRSE estudios previos e controis

das variacions do caudal de rehabilitacions de forma que non se produzan afecciéns augas abaixo do
aproveitamento, sexa por efectos da variacién do caudal, sexa pola calidade do recurso. A regulacién de caudais,
se fose considerabte CONSIDERADA polo Organismo de Conca, recollerase expresamente en relacion as

Entidade Cientifica sen &nimo de lucro fundada en 1973. Inscrita no Rexistro Nacional de Asociaciéns co n° 18.847. Rexistrada no folio 11 das Asociacions
Protectoras do Medio Ambiente (Xunta de Galicia). N° AO/C-000/382 do Rexistro de Asociaciéns Culturais Galegas. Membro do Consello Galego de Medio
Ambiente.



SOCIEDADE GALEGA DE HISTORIA NATURAL

Dende 1973 estudiando, divulgando e defendendo o medio natural galego
Xunta Directiva Xeral

Apartado 330. 15780 Santiago de Compostela
Teléfono (24 h) e fax: 981 58 44 26

http://www.sghn.org sghn@hotmail.com

variaciéns de caudal nos condicionantes concesionais e coas medidas de prevencidn que se estimasen en cada
circunstancia e situacion concreta" (pax. 68).

8.2.4.2. Aproveitamentos hidroeléctricos en derivacion

« "0 igual que nos aproveitamentos hidroeléctricos con regulacion seria-conveniente-propofier-gtie-se-ctimpriran
DEBERIAN SER DE OBRIGATORIO CUMPRIMENTO as servidumes ambientais, enmarcadas nas disposicions

ou medidas de proteccién dos arredores e do recurso, adecuadas 6 tramo do cauce afectado” (pax. 69).
8.2.5. Refrixeracion de centrais térmicas

« "Nestes casos, restitariaconvenienteter DEBERIAN TERSE en consideracion os vertidos térmicos e, ademais, 0s
vertidos de orixe distinta & da refrixeracion (purgas do circuito, limpeza de equipos, etc.) para determina-los
obxectivos de calidade a considerar augas abaixo do emprazamento da central". Péx. 70.

8.2.7. Caudais minimos medioambientais

« "Nas novas concesions que se outorguen, E TAMEN EN TODOLOS ENCOROS XA EXISTENTES, resulta
necesario establecer a obriga de respectar as disposiciéns ambientais que resulten de aplicacion e concretamente o
mantemento duns caudals minimos coa flnalldade da conservamon amblental do rio e a slia contorna. Este-catietat

8.2.9. Balances hidricos

» "Nunha primeira aproximacion, o caudal minimo medioambiental considerouselle, como dato de calculo, no 10%
da aportacion media anual polo que a demanda medioambiental tedrica ascende a 1274,81 hm*/ano" (pax. 75). A
AVALIACION DO CAUDAL MINIMO MEDIOAMBIENTAL E UNHA CUESTION EN ABERTO DEBATE
E, POLO TANTO, DEBERIAN FACILITARSE OS ARGUMENTOS EN QUE SE BASEA A ESTIMA FEITA
E DISTRIBUCION MENSUAL PROPOSTA.

8.3.1. Contaminacién dos rios

» Neste punto, 0 mesmo que 6 longo do documento, emprégase a idoneidade para a cria de salmdnidos coma un
indicador de calidade, esquecendo outros organismos mais sensibles e millores bioindicadores de boa calidade das
augas coma o0s heteropteros acuaticos.

8.3.1.3. Causas da contaminacion dos rios

» "Consecuentemente, as industrias presentan vertidos de composicidén moi variables dependendo da sua actividade,
sexa pola stia composicion, sexa polo seu efecto 6 medio hidrico, detectandose a falta de estacions depuradoras, 0
seu inadecuado desefio e a stia deficiente explotacion nalglns casos. Polo tanto, serfa—cenveniente A MAIOR
BREVIDADE DEBERIAN realizarSE estudios concretos para cada caso". (pax. 83).

« "Odesenvolvemento industrial produciuse en zonas que en principio resultaban viables socioeconémicamente, pero
en xeral descoidaronse aspectos relativos as infraestructuras de saneamento, orixinando que os vertidos dos efluentes
se produzan en cauces con caudais de dilucion non sempre adecuados. Estas previsiéns, QUE tampouco se
consideraron nalgins casos de agrupacions en poligonos industriais, DEBERAN CONTEMPLARSE
OBRIGATORIAMENTE NOS PROXECTOS DE CREACION DE NOVOS POLIGONOS INDUSTRIAIS OU
DE AMPLIACION DOS XA EXISTENTES" (péx. 84).

8.4.7. Lifas de actuacion

« "Evita-la invasion por edificacions, ou outras obras improcedentes, das zonas asolagables, mediante deslindes e
sinalizacion dos niveis para as enchentas de calculo, especialmente nas zonas desenvolvidas ou en fase de
crecemento. Serfaconvenientereatizarpeto-tarto DEBERIA ACOMETERSE CON URXENCIA un inventario de
ribeiras e marxes, que dara lugar a un deslinde previo" (péax. 95).

9.6. Medioambiente

» "Na simulacion do binomio demandas-recursos definironse en cada punto de detraccion ou demodulacion de
caudais, unha demanda ecoloxica asimilable 6 caudal de proteccion medioambiental definido coma o 10% do caudal
medio anual distribuido mensualmente” (pax. 143). VEXASE 8.2.9. BALANCES HIDRICOS.

9.8. Aproveitamentos hidroeléctricos

« BEN ESTA QUE "os aproveitamentos hidroeléctricos existentes deben respetar aqueles caudais definidos coma de
proteccion medioambiental” (pax. 145) PERO NON SE DI NADA DA NECESIDADE DE INSTALAR ESCADAS
PARA PEIXES.

Anexo n°2: Programas e estudios. 1.2. Transformacion, mellora e modernizacion dos regadios

» No apartado b) Infraestructuras basicas de modernizacion e mellora é imprescindible establecer unha orde de
prelacion porque a mellora da rede de camifios figura antes da mellora de canales e redes secundarias e a
modernizacion de sistemas de rega, que debera ser a primeira prioridade tendo en conta o dito na paxina anterior,
é a Ultima da lista.

OUTRAS CONSIDERACIONS NON AMBIENTAIS

Péax. 38

Pax. 67.

Pax. 71.

No epigrafe 7. Descricion xeral da conca incliense os planos n°6 "Mapa xeoldxico™ e n°7 "Hidroxeoloxia".
Posto que este planos non foron realizados por Augas de Galicia nin pola CPTOPV, coma se poderia deducir
erréneamente polos cadros dos titulos respectivos, deberia incluirse unha referencia explicita da fonte
documental empregada.

8.2.4.1. Aproveitamentos hidroeléctricos con regulacion. "Resulta necesario considerar tamén que na
produccidn hidroeléctrica de puntas turbinanse caudais moi variables e naqueles aproveitamentos que carecen
de encoros augas abaixo para remodula-lo volume vertido, este réxime de explotacion sefre PROVOCA
limitacidns para o aproveitamento por outros usuarios, riscos humanos naqueles tramos con demandas
recreativas - pesca, havegacion, bafio, etc. - e afeccidns medioambientais a fauna fluvial".

8.2.6. Acuicultura. "O igual ca no resto dos aproveitamentos hidraulicos, o grao de cofiecemento da
condictonarse captacion e puntos de vertido non é o adecuado para o seu control e regulacion. Destacar que
na maioria dos casos non tefien fixados, salvo excepcions, ningln tipo de caudal medioambiental.

En xeral o texto de tédo-los documentos € farragoso e contén moitos erros de sintaxe e puntuacion que dificultan a sda
lectura e interpretacion, que deberan ser faciles, claras e inequivocas nun documento de tanta transcendencia.
Recoméndase unha revisién completa por un profesor de lingua ou, alomenos, por un corrector de estilo.

En Santiago de Compostela a 15 de xaneiro de 2001

ALEGACIONS, COMENTARIOS E SUXERENCIAS DA S.G.H.N.
AS NORMAS DA PROPOSTA DO PLANO HIDROLOXICO DE GALICIA-COSTA

Artigo 2.5. Usos a considerar nos distintos elementos de recursos

No que respecta a planificacion de encoros (pax. 17-20), o documento semella ser mais ben as normas dunha
proposta de plano hidroenerxético de Galicia-Costa:

« Perderiase 0 54,9% da capacidade actual de almacenamento de auga para abastecemento (32,3 dos 58,8 Hm®) polo
cambio de uso dos encoros de Cecebre e Forcadas, ambolos dous propiedade da Xunta de Galicia, polo que a
produccidn de enerxia hidroeléctrica pasaria de acaparar 0 87,5% da capacidade actual regulada 6 92,1%.

» S63dos 22 novos encoros propostos tefien coma prioridade o abastecemento (un deles para substituir é de Cecebre,
pero perdendo un 21-37% da capacidade); outros 5 encoros tefien o0 abastecemento coma finalidade secundaria.

« Sete dos 22 novos encoros propostos tefien coma prioridade a produccion de enerxia hidroeléctrica. Estes son case
0s Unicos que tefien unha capacidade mais ou menos decidida e inclien os de Fornelos (rio Arnego, 176 Hm®) e
Cernadega (rio Deza, 100 Hm?) que 6 final do plano serian dous dos cinco maiores encoros de Galicia-Costa, todos
eles para produccion de enerxia hidroeléctrica, que, previsiblemente, pasaria a acaparar alomenos 0 95% dos
recursos regulados de auga na conca de Galicia-Costa (sen contar as minicentrais hidroeléctricas).

Artigo 2.16. Caudais minimos medioambientais

A avaliacion do caudal minimo medioambiental é unha cuestion en aberto debate e, polo tanto, deberian facilitarse
0s argumentos en que se basea a estima feita e distribucion mensual proposta.

Artigo 2.17. Usos recreativos

A caza con perdigons de chumbo deberia prohibirse en tédolos encoros e humidais polo risco de saturnismo, moi
especialmente nos encoros adicados a abastecemento

» Calquera tipo de navegaciéon debera estar regulada de acordo cos planos de conservacion da natureza dos
Organismos competentes, respectando os periodos de desova dos peixes e as areas de cria, repouso e invernada das
aves acuaticas.

Artigo 2.24. Outorgamento de novas concesions E REVISION DAS ANTIGAS
» Proponse a ampliacion do titulo pois os dous Gltimos puntos refirense exclusivamente &s concesions antigas.

« Na ultima lifia da pax. 63, onde di "poderan ser revisadas trala entrada en vigor do Plano" deberia dicir "seran
revisadas trala entrada en vigor do Plano".

Artigo 2.28. Concesions de aproveitamentos hidraulicos

As consideracions sobre a desmodulacion de caudais tamén se deberian aplicar s concesidns existentes, revisandoas
de oficio.

Seccion 52. Situaciéns hidroloxicas extremas

» Maliarecofiecerse a decisiva importancia dos factores non naturais na orixe das cheas, incluindo a obstruccién por
vertidos e a ocupacion da chaira inundable, a meirande parte das posibles intervencidns consideradas son
estructurais e, ademais, moi agresivas co medio natural:

- Acondicionamento das marxes, demasiado a miudo entendido coma unha eliminacion total da vexetacion
ribeirefia deixando entullos, lixo, automébiles, electrodomésticos, etc.

- Dragado dos cauces (houtras partes falase de dragados anuais), que non resolven o problema do deposito de
sedimentos nin do vertido de lixo e entullos.

- Dragado da desembocadura, de moi cuestionable utilidade e con posibles impactos moi elevados na explotacion
marisqueira das rias e na avifauna.

- Canalizar e derivar: véxanse as consideracions xerais & memoria e anexos do Plano.

» En canto & ocupacion da chaira inundable deberia promoverse a demolicion das edificacidns e obras ilegais,
obviamente sen indemnizacions, ou das que si ben foron legalmente admitidas agravan os riscos e danos polas
enchentas, indemnizando neste caso 6s propietarios. No que respecta as obras de infraestructura, deberia terse claro
que é preferible modificar as pontes ou o trazado das estradas antes que modificar o rio.

» A segunda frase da pax. 93 é inintelixible: "O labio situarase a unha altura tal que o caudal é capaz de desaugar o
tramo circule polo azude en réxime critico e sen producir desbordamentos".

» O ultimo paragrafo do artigo 2.48 (pax. 96) é unha boa mostra de coma debe facerse unha planificacion hidroldxica
no século XXI, 0o mesmo que o paragrafo do artigo 2.74 (pax. 123) sobre a restauracion ecoléxica de todolos tramos
da rede fluvial deteriorados, protexendo e recuperando os bosques autoctonos de ribeira, o artigo 2.80 (pax. 131,
“agas a ultima frase!), o artigo 2.82 (pax. 133), a parte do artigo 2.109 sobre a avaliacion dos efectos das
infraestructuras hidraulicas augas abaixo delas, “esa é a mentalidade que falta noutras partes do Plano Hidroléxico
Galicia-Costa!l

Artigo 2.51. Medidas de actuacion e prevencion contra as secas

» Pendltimo paragrafo: ... determinando posibles situaciéns de déficit e analizando as posibilidades de aumentar ditos

recurso eef-revasinfraestracturasemelorasnaexplotacién CON MELLORAS NA EXPLOTACION E, DE SER
IMPRESCINDIBLES, CON NOVAS INFRAESTRUCTURAS".

» Deberianincluirse: a) campafias de sensibilizacion ciudadana e industrial, b) axudas & mellora tecnoldxica industrial
para reducir o consumo de auga por unidade de produccidn. A inclusion destas campafias bdtase especialmente de
menos porque no Plano si se consideran outras campafias, igualmente necesarias, pero con repercusions menos
directas sobre o recurso auga (véxase por exemplo a pax. 138) e porque o Plano prevee que o consumo industrial
no horizonte do ano 2017 duplique o actual nos sistemas de explotacion niameros 4, 5, 7, 10, 11, 12, 14 e 18 (véxase
pax. 50), é dicir, en 8 dos 19 considerados.

Artigo 2.61. Obxectivos de calidade
Seria moi recomendable acortar os prazos para acadar os obxectivos de calidade.

Artigo 2.64. Caudais de calculo de dilucién
Artigo 2.73. Criterios empregados para a definicion dos obxectivos de calidade

A primeira frase de &mbolos dous artigos é moi confusa: Suxirese: "Considérase que o caudal de dilucién é o caudal
do rio durante 0 mes de minima aportacién que se repita con frecuencia anual, modificado polas detraccions e
devolucions medias diarias pésimas".

Artigo 2.74. Definicion dos perimetros de especial proteccion

Entre as "actividades ligadas coa proteccion do medioambiente" (pax. 123) falta incluir o deslinde do Dominio
Publico Hidraulico.

Artigo 2.75. Espacios naturais obxecto de especial proteccion

Tamén deberan ser obxecto de especial proteccidn as zonas consideradas de importancia nacional como refuxio de
aves acuaticas, e non so as de importancia internacional (pax. 125).

Artigo 2.79. Proteccion de zonas himidas, lagos e lagoas

Segundo paragrafo: "Non seran autorizables téetatas AS actividades artificiais que conduzan 6 desecamento da zona
himida,...".

Artigo 2.80. Proteccion de tramos de rio de interese medioambiental
Artigo 2.81. Proteccion de tramos de rio de interese natural

zQué diferencia hai entre interese medioambiental e natural?
Artigo 2.100. Mellora de regadios e novas areas regables

Se a rega por gravidade é o sistema menos eficiente (véxase pax. 31), zpor qué non se promove decididamente a
sUa transformacion és sistemas mais eficientes en lugar de practicas tan caras e agresivas coma ""construir encoros para
a regulacion e almacenaxe do caudal” ou "nivela-lo terreo segundo a modalidade elixida de rega por superficie"?

Artigo 2.101. Normas basicas nas melloras de regadio

O método de rega debe elixirse non sé en funcién dos condicionantes sinalados, sendn tamén dependendo das
caracteristicas do solo, que son bastante mais que as condicions hidrofisicas e topograficas.

Artigo 2.105. Refrixeracion enerxética

Velaqui unha demostracion palpable do oportunas e necesarias das alegacions ¢ artigo 2.5: a central de Meirama
consume 3,09 Hm®*Mw potencia refrixerada en circuito pechado mentras que na das Pontes o consumo é de 1,65
Hm3/Mw, é dicir, “un 47% menos! polo que con unha mellora da eficiencia na central de Meirama poderian liberarse
7,9 Hm? anuais de auga para outros usos, coma por exemplo, cubrir sobradamente o crecemento previsto de demanda
para abastecemento no sistema de explotacion nimero 11 no horizonte do ano 2017.

Artigo 2.111. Obras de regulacion

A comparacién do plano n°12 "principais infraestructuras de regulacién™ (no que se marcan as “zonas de reserva
para infraestructuras de regulacion) co plano n°10 "espacios naturais" revela que:

» O encoro de Tronceda (n°1) se solapa co espacio natural catalogado n°69 "Macizo da Toxiza".

« Oencoro de Viveiro (n°3) se solapa cos espacio naturais catalogados n°64 "Ria de Viveiro" e 65 "Souto da Retorta".
» O encoro de Espenuca (n°5) se solapa co espacio natural catalogado n°49 "Curso alto do Mandeo".

« O encoro de Abarcia (n°6) se solapa co espacio natural catalogado n°18 "Marismas do rio Lambre".

« O encoro de Cernageda (n°16) se solapa co espacio natural catalogado n°74 "Serras de Candan e Zobra".

» O encoro de Umia (n°18) se solapa co espacio natural catalogado n°73 “Tramo alto do Umia".

Artigo 2.116. Infraestructuras de defensa fronte a enchentas

A metade das obras de "canalizacion e defensas" previstas na taboa 2.116 son en entornos naturais e afectarian a
espacios naturais catalogados alomenos nos casos dos rios Landro, Anlléns, Tambre, Ulla e Verdugo.

Artigo 2.118. Deslindes, zonas asolagables e ordenacion hidraulica

zDe verdade considera o Organismo de Conca que hai tramos nos que non é necesario o deslinde técnico e a
ordenacion hidraulica?

Artigo 3.2. Investigacion e estudios

Bétanse en falla estudios sistematicos para determinar os caudais ecoléxicos especificos para cada rio e tramo en
coordinacion coa Conselleria de Medio Ambiente.

Artigo 3.6. Directrices para a actualizacion do Plano Hidroldxico

» Entre "as lifias a seguir para un mellor aproveitamento dos recursos" (pax. 187-189) chama moito a atencion que
a "investigacion das causas das perdas dos subministros urbanos" e os "estudios dos consumos de auga razoables
nos procesos industriais" figuren nas posicién s 13 e 14, respectivamente, dun total de 17 actuacidns.

» Sorprende que as realizaciéns de paseos fluviais se contemplen dentro das "posibilidades de mellora do
medioambiene hidraulico", cando se estan a convertir nun grave factor de destruccién de ripisilvas e ribeiras fluviais
€O uso de magquinaria pesada e coa nefasta idea de "axardinar a natureza", simple pretexto para despilfarrar fondos
publicos en obras que moitas veces son destruidas polas enchentas porque, irénicamente, os paseos fluviais ignoran
a realidade fluvial.

OUTROS COMENTARIOS

» Ainformacién das taboas 2.15A, 2.15B e 2.15C estéan repetidas na tdboa 2.20A da pax. 50.
¢ O nome correcto é disco de Secchi, non de Seochi.

 Pemodttacién DESMODULACION.

» Astéboas 2.111A e 2.111B duplican as taboas 2.5A e 2.5B da Seccion 228, artigo 2.5.

Santiago de Compostela a 24 de xaneiro de 2001

